
1. CARDIAU 2 OCHR YMDDIHEURO
Paratoi 

Torrwch bob set allan a chlipio’r cardiau at ei gilydd.  Cadwch y cardiau yn yr amlen.

Dull
Gwaith pâr:  Mae’r dysgwyr yn edrych ar y geiriau a cheisio cofio eu hystyr. Maen nhw’n medru sicrhau eu bod yn gywir trwy edrych ar y cefn.
[bookmark: _GoBack]Y  ffordd hawsaf i wneud hyn yw trwy edrych ar yr ochr Gymraeg yn gyntaf.  Unwaith maen nhw’n hyderus y ffordd hon maent yn medru ceisio gwneud y gwaith o Saesneg i Gymraeg.  Wrth gwrs, mae’n bosib y bydd y dysgwyr gwannaf yn cadw at y Gymraeg i’r Saesneg, tra bydd y dysgwyr gorau yn mynd ymlaen yn syth at wneud Saesneg i Gymraeg.
Gwaith ymestynnol
Mae’r dysgwyr yn ceisio defnyddio’r ymadroddion fel rhan o sgwrs efo partner.
Mae’r dysgwyr (mewn partneriaid) yn ysgrifennu deialog yn defnyddio’r ymadroddion hyn, yna ei pherfformio i weddill y dosbarth.
2. GÊM FWRDD YMDDIHEURO 
Adnoddau
Deis cyffredin
cownteri (mae’n bosib defnyddio darnau arian yn lle cownteri plastig)
Dull
Y dysgwyr i chwarae mewn parau efo un deis rhwng 2.
Mae’r dysgwyr yn rholio deis a’r person sydd â’r rhif uchaf sy’n cael cychwyn cyntaf.   Mae’n rholio’r deis ac yn mynd ymlaen y nifer o sgwariau a oedd ar y deis. 
Mae’r sgwâr yn dweud rhywbeth ofnadwy y mae’r dysgwr wedi’i wneud.  Rhaid iddo/iddi ymddiheuro am ei weithredoedd gan ddefnyddio’r iaith briodol.  Yna mae’r dysgwr arall yn rholio deis ar gyfer ymddiheuro.


